Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 24-Ի ՆԻՍՏԻ N 11 ԱՐՁԱՆԱԳՐՈՒԹՅԱՆ 1-ԻՆ ԿԵՏՈՎ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՆՈՅԵՄԲԵՐԻ 26-Ի ՆԻՍՏԻ N 52 ԱՐՁԱՆԱԳՐՈՒԹՅԱՆ 2-ՐԴ ԿԵՏՈՎ  ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը)
«Հայաստանի Հանրապետության կառավարության 2011 թվականի մարտի 24-ի նիստի N 11 արձանագրության 1-ին կետով և Հայաստանի Հանրապետության կառավարության 2015 թվականի նոյեմբերի 26-ի նիստի N 52 արձանագրության 2-րդ կետով  հավանության արժանացած արձանագրային որոշումներն ուժը կորցրած ճանաչելու մասին» Հայաստանի Հանրապետության կառավարության արձանագրային որոշման նախագծի ընդունման անհրաժեշտությունը բխում է ՀՀ կառավարության 2017  թվականի հունիսի 19-ի N  646-Ա որոշմամբ հաստատված ՀՀ կառավարության ծրագրի 4.3. Առողջապահություն բաժնի  առաջնահերթություններից, ինչպես նաև ՀՀ առողջապահության ոլորտում գործող ռազմավարական ծրագրերով նախատեսված միջոցառումների արդիականացման պահանջից: 
2. Ընթացիկ իրավիճակը և խնդիրները.
1. ՀՀ կառավարության 2011 թվականի մարտի 24-ի թիվ 11 արձանագրային որոշմամբ հավանության արժանացած ռազմավարական   ծրագրերով նախատեսված 2018 թվականի միջոցառումների զգալի մասն ընդգրկված է                                                                                      ՀՀ  կառավարության  2016 թ. փետրվարի 4-ի նիստի N 4 արձանագրային որոշմամբ հավանության արժանացած «Առավել տարածված ոչ վարակիչ հիվանդությունների դեմ պայքարի 2016-2020 թվականների ծրագրում» (համաձայն կից աղյուսակի): Բացի այդ, ի կատարումն  ՀՀ կառավարության 2017  թվականի հունիսի 19-ի N  646-Ա  որոշման և  դրանից բխող 2018 թվականի առողջապահության բնագավառի գերակա խնդիրների և գործունեության ծրագրի, նախատեսվում են հետևյալ միջոցառումները.
1) «Սիրտ-անոթային հիվանդությունների դեմ պայքարի ծառայությունների զարգացման հայեցակարգի մշակում և ներդնում»  և «Չարորակ նորագոյացությունների դեմ պայքարի ծառայությունների զարգացման հայեցակարգի մշակում և ներդնում» միջոցառումները ընդգրկված են ՀՀ կառավարության 2017  թվականի հունիսի 19-ի N  646-Ա  որոշման հավելվածի 4.3. Առողջապահություն բաժնում (6-րդ կետ, 1)-ին ենթակետ, բ.պարբերություն) և 2018 թվականի առողջապահության բնագավառի գերակա խնդիրների ցանկում (կետ 130),

2) «Թոքերի քրոնիկ օբստրուկտիվ հիվանդությունների դեմ պայքարի ռազմավարությունը հաստատելու մասին» ՀՀ կառավարության որոշման նախագիծը ՀՀ կառավարության աշխատակազմ ներկայացնելը» միջոցառումը ընդգրկված է ՀՀ կառավարության 2017  թվականի հունիսի 19-ի N  646-Ա  որոշման հավելվածի 4.3. Առողջապահություն բաժնում (1-ին կետ, 2)-րդ ենթակետ, բ.պարբերություն) և 2018 թվականի առողջապահության բնագավառի միջոցառումների ցանկում (կետ 62):
2. Հայաստանի Հանրապետության կառավարության 2015 թվականի նոյեմբերի 26-ի նիստի N 52 արձանագրային որոշմամբ հաստատված միջոցառումների ցանկի.

1) 1-ին «Բժշկական օգնության և սպասարկման տեսակների մակարդակների հաստատում ՀՀ առողջապահության նախարարի հրամանով» և 9-րդ «Բնակչության բժշկական օգնության և սպասարկման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի մշակում» նպատակները ներկայում հնարավոր չէ իրականացնել, նկատի ունենալով, որ ՀՀ կառավարության 2017 թվականի հունիսի 19-ի թիվ 646-Ա որոշման Հավելվածով հաստատված ՀՀ կառավարության 2017-2022 թվականների ծրագրի «Առողջապահության» բաժնի 7-րդ կետով, ինչպես նաև  2018 թվականի առողջապահության բնագավառի միջոցառումների կետ 65-ով սահմանվել է մշակել և հաստատմանը ներկայացնել «Առողջապահության մասին» ՀՀ օրենքի նախագիծը: Նախատեսվում է նշված օրենքով համապարփակ ձևով կարգավորել առողջապահության բնագավառի մի շարք ոլորտներ, այդ թվում հանրային առողջությունը, էլեկտրոնային առողջապահությունը, բժշկական էթիկան, բժշկական օգնության և սպասարկման ձևերը և մակարդակները, բժշկական օգնության և սպասարկման իրականացման համար  ներկայացվող պարտադիր սանիտարական և համաճարակաբանական նորմերի մշակման, հաստատման և կիրառման պարտադիր պահանջները, առողջապահության բնագավառում լիցենզավորման պարտադիր պահանջը, առողջապահության բնագավառի ֆինանսավորման աղբյուրները, համավճարներ և վճարովի ծառայություններ մատուցելու օրենսդրական  կարգավորումները և այլն: Օրենքով սահմանվելու է նաև առողջության առաջնային պահպանման ոլորտում և հիվանդանոցային բժշկական օգնություն և սպասարկման ոլորտում գործունեություն իրականացնողների կազմում որակի հանձնաժողովների իրականացման պարտադիր պահանջը, ինչպես նաև դրանց կազմը, աշխատանքի հիմնական սկզբունքները, լիազորությունները և պատասխանատվությունը։ Վերը նշվածը սահմանվել է «Առողջապահության մասին» Հայաստանի Հանրապետության օրենքի հայեցակարգին հավանություն տալու մասին» ՀՀ կառավարության արձանագրային որոշմամբ, որը մշակվել է ի կատարումն Հայաստանի Հանրապետության կառավարության 2017 թվականի հունվարի 12-ի Հայաստանի Հանրապետության կառավարության 2017 թվականի գործունեության միջոցառումների ծրագիրը  և գերակա խնդիրները հաստատելու մասին թիվ 122-Ն և Հայաստանի Հանրապետության կառավարության 2017 թվականի մայիսի 4-ի Մարդու իրավունքների պաշտպանության ազգային ռազմավարությունից բխող 2017-2019 թվականների գործողությունների ծրագիրը հաստատելու մասին թիվ 483-Ն որոշումների: Հարկ է նշել, որ նշված միջոցառումներով պայմանավորված «Բնակչության բժշկական օգնության և սպասարկման մասին» ՀՀ օրենքը նախատեսվում է ուժը կորցրած ճանաչել: Հիմք ընդունելով վերոգրյալը՝   ՀՀ կառավարության 2015 թվականի նոյեմբերի 26-ի արձանագրային որոշման հավելվածով հաստատված Հայաստանի Հանրապետության հիվանդանոցային բուժծառայությունների  որակի  ապահովման ռազմավարությունն ապահովող միջոցառումների ցանկի 9-րդ կետը՝ «Բնակչության բժշկական օգնության և սպասարկման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքում որակի ապահովման հանձնաժողովների ստեղծման և գործունեության կարգի սահմանման վերաբերյալ, նպատակահարմար ենք համարում կատարել «Առողջապահության մասին» Հայաստանի Հանրապետության օրենքի նախագծի շրջանակներում:
2) 2-րդ «Կլինիկական ուղեցույցների հաստատում ՀՀ առողջապահության նախարարի հրամանով», 3-րդ «Պացիենտի վարման գործելակարգի հաստատում  ՀՀ առողջապահության նախարարի հրամանով» և 4-րդ «Բժշկական օգնության և սպասարկման կազմակերպման գործունեության ընթացակարգի ՀՀ առողջապահության նախարարի հրամանով հաստատում» նպատակները ընդգրկված են  ՀՀ կառավարության 2017  թվականի հունիսի 19-ի N  646-Ա  որոշման հավելվածի 4.3. Առողջապահություն բաժնում (3-րդ կետի 2)-րդ ենթակետ) և դրանից բխող ՀՀ կառավարության 2018 թվականի առողջապահության բնագավառի գերակա խնդիրների ցանկում (124-րդ կետ):
3) 6-րդ «Բուժծառայությունների որակի ապահովման և բարելավման միասնական տեղեկատվական համակարգի մատչելիության ապահովում» նպատակը ընդգրկված  է ՀՀ կառավարության 2017  թվականի հունիսի 19-ի N  646-Ա  որոշման հավելվածի 4.3. Առողջապահություն բաժնում (5-րդ կետ), մասնավորապես 3)-րդ ենթակետի համաձայն 2018-2022 թվականների ընթացքում կստեղծվի  և կներդրվի քաղաքացիների կողմից առցանց հերթագրման, հեռաբժշկության, հաճախորդների կողմից բժիշկների գնահատման, բողոք-պահանջների գրանցման և քննության, դեղերի պահեստի, բժշկական ուղեցույցների և անալիտիկ տվյալների կառավարման, լաբորատոր հետազոտությունների և բժշկական ռադիոլոգիական նկարների միասնական ծրագրային փաթեթները։
4)  8-րդ «Բուժաշխատողների մասնագիտական գիտելիքների և հմտությունների արդիական մակարդակի ապահովում և շարունակական կատարելագործում» նպատակը  ընդգրված է ՀՀ կառավարության 2017  թվականի հունիսի 19-ի N  646-Ա  որոշման հավելվածի «4.3. Առողջապահություն բաժնում (3-րդ կետի 1)-ին ենթակետ), համաձայն որի Բնակչության բուժման ելքերի բարելավման և բուժսպասարկման գործընթացների որակի բարձրացման, վերահսկողության և թափանցիկության ապահովման նպատակով ՀՀ կառավարությունը նախատեսում է՝ շարունակաբար զարգացնել բուժաշխատողների մասնագիտական հմտությունները և կարողությունները, այդ թվում՝ առողջապահական մարդկային ներուժի որակի կառավարում շարունակական մասնագիտական զարգացման (CPD) և շարունակական մասնագիտական կրթության (CME) կրեդիտավորմանը վերաբերող միջազգայնորեն ընդունված ուղեցույցերին համահունչ սահմանել շարունակական մասնագիտական զարգացման և կրթության շրջանակներում կրեդիտավորմանը ներկայացվող պահանջները, 2017-2021 թվականների ընթացքում իրականացնել հավաստագրման գործընթացի աստիճանական ներդնում: 
5) 5-րդ «Մասնագիտական բնութագրերի հաստատում ՀՀ առողջապահության նախարարի հրամանով հաստատում» նպատակը իրականացվել է ՀՀ կառավարության 2015թ. գործունեությունն ապահովող գերակա խնդիրների ցանկի 2015 թվականի հունվարի 15-ի N 111-Ն որոշման N 2 հավելվածի 46-րդ կետը, համաձայն որի ՀՀ առողջապահության նախարարի 2015 թվականի դեկտեմբերի 24-ի թիվ  3713-Ա հրամանով հաստատվել են առողջապահության բնագավառի բժշկական մասնագիտությունների որակավորման բնութագրերը:  
6) 7-րդ «Ներհիվանդանոցային վարակների առկա խնդիրների, կանխարգելման հարցերի, գնահատումների և նոր մոտեցումների ներդրման մշտադիտարկում»  նպատակի կիրականացվի ՀՀ կառավարության 2017 թվականի ապրիլի 27-ի N 444-Ն որոշմամբ ստեղծված Հայաստանի Հանրապետության առողջապահության նախարարության առողջապահական տեսչական մարմնի կողմից, որը գտնվում է վերակազմավորման փուլում:
Կարգավորման նպատակը և բնույթը 
«Հայաստանի Հանրապետության կառավարության 2011 թվականի մարտի 24-ի նիստի N 11 արձանագրության 1-ին կետով և Հայաստանի Հանրապետության կառավարության 2015 թվականի նոյեմբերի 26-ի նիստի N 52 արձանագրության 2-րդ կետով  հավանության արժանացած արձանագրային որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կարգավորման նպատակն է Հայաստանի Հանրապետության առողջապահության ոլորտում գործող ռազմավարական ծրագրերը ՀՀ կառավարության 2017  թվականի հունիսի 19-ի N  646-Ա  որոշման հավելվածի 4.3. Առողջապահություն բաժնի  առաջնահերթություններին համահունչ դարձնելը, ինչպես նաև կրկնվող և աննպատակահարմար միջոցառումների բացառումը:

4. Նախագծի մշակման գործընթացում ներգրավված ինստիտուտները և անձինք.

Իրավական ակտի նախագիծը մշակվել է Հայաստանի Հանրապետության առողջապահության նախարարության աշխատակազմի բժշկական օգնության քաղաքականության վարչության կողմից:
5. Ակնկալվող արդյունքը
«Հայաստանի Հանրապետության կառավարության 2011 թվականի մարտի 24-ի նիստի N 11 արձանագրության 1-ին կետով և Հայաստանի Հանրապետության կառավարության 2015 թվականի նոյեմբերի 26-ի նիստի N 52 արձանագրության 2-րդ կետով  հավանության արժանացած արձանագրային որոշումներն ուժը կորցրած ճանաչելու մասին» Հայաստանի Հանրապետության կառավարության արձանագրային որոշման նախագծի ընդունման արդյունքում ակնկալվում է իրավական ակտերում կրկնվող դրույթների և աննպատակահարմար միջոցառումների բացառում:
	ՀԱՅԱՍՏԱՆԻ ՀԱՆՐԱՊԵՏՈւԹՅՈւՆՈւՄ ՍՐՏԱՆՈԹԱՅԻՆ ՀՒՎԱՆԴՈՒԹՅՈՒՆՆԵՐԻ ԵՎ ՇԱՔԱՐԱՅԻՆ ԴԻԱԲԵՏԻ ԴԵՄ ՊԱՅՔԱՐԻ ՌԱԶՄԱՎԱՐԱԿԱՆ ԾՐԱԳՐԵՐԻ 2018 ԹՎԱԿԱՆԻ ՄԻՋՈՑԱՌՈՒՄՆԵՐ
	ԱՌԱՎԵԼ ՏԱՐԱԾՎԱԾ ՈՉ ՎԱՐԱԿԻՉ ՀԻՎԱՆԴՈՒԹՅՈՒՆՆԵՐԻ ԴԵՄ ՊԱՅՔԱՐԻ 2016-2020 ԹՎԱԿԱՆՆԵՐԻ ԾՐԱԳՐԻ ՄԻՋՈՑԱՌՈՒՄՆԵՐ

	3) Սկրինինգի արդյունքների մասին տվյալների հավաքագրման գործընթացի մշակում

	12․ ՀՀ բնակչության ռիսկի խմբերում ոչ վարակիչ հիվանդությունների (զարկերակային գերճնշում, շաքարային դիաբետ, արգանդի պարանոցի քաղցկեղ) զանգվածային սքրինինգների իրականացում

	4) Իրականացնել բժշկահիգիենիկ գիտելիքների ուսուցում և  առողջ ապրելակերպի քարոզչություն բնակչության շրջանում` ռիսկի գործոնների ամրապնդման և այդ գործոնների դիմակայման հնարավորությունների ուժեղացման, ինչպես նաև բարձրացնել բնակչության տեղեկացվածությունը դիաբետի  և սրտանոթային հիվանդությունների անհատական կանխարգելման գիտելիքների, ինչպես նաև  ախտորոշման ու բուժման արդի հաջողությունների վերաբերյալ:
	4․ Բնակչության շրջանում ոչ վարակիչ հիվանդությունների զարգացման ռիսկի գործոնների կանխարգելմանն ուղղված իրազեկման միջոցառումների իրականացում, այդ թվում ոչ վարակիչ հիվանդությունների միջազգային օրերի կապակցությամբ միջոցառումների կազմակերպում (կլոր սեղաններ, հեռուստահաղորդումներ, հոդվածներ, քննարկումներ և այլն)

	ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԲՆԱԿՉՈՒԹՅԱՆ ՇՐՋԱՆՈՒՄ ՉԱՐՈՐԱԿ ՆՈՐԱԳՈՅԱՑՈՒԹՅՈՒՆՆԵՐԻ ԴԵՄ ՊԱՅՔԱՐԻ     ՌԱԶՄԱՎԱՐԱԿԱՆ ԾՐԱԳՐԻ 2018 ԹՎԱԿԱՆԻ ՄԻՋՈՑԱՌՈՒՄՆԵՐ
	

	6. Ուռուցքաբանության ոլորտում համաճարակաբանական հսկողության իրականացում
1) Համաճարակաբանական հսկողության համակարգի մշակում և ներդնում:
2) Իրականացնել բժշկահիգիենիկ գիտելիքների ուսուցում և  առողջ ապրելակերպի քարոզչություն բնակչության շրջանում` ռիսկի գործոնների ամրապնդման և այդ գործոնների դիմակայման հնարավորությունների ուժեղացման, ինչպես նաև բարձրացնել բնակչության տեղեկացվածությունը քաղցկեղի անհատական կանխարգելման գիտելիքների և չարորակ նորագոյացությունների ախտորոշման ու բուժման արդի հաջողությունների վերաբերյալ:
	8․ Ոչ վարակիչ հիվանդությունների ռիսկի գործոնների ազգային մշտադիտարկման համակարգի լրամշակում
4․ Բնակչության շրջանում ոչ վարակիչ հիվանդությունների զարգացման ռիսկի գործոնների կանխարգելմանն ուղղված իրազեկման միջոցառումների իրականացում, այդ թվում ոչ վարակիչ հիվանդությունների միջազգային օրերի կապակցությամբ միջոցառումների կազմակերպում (կլոր սեղաններ, հեռուստահաղորդումներ, հոդվածներ, քննարկումներ և այլն)

	4) Վերազինել հանրապետության ուռուցքաբանական ծառայություն իրականացնող բուժհաստատությունների նյութատեխնիկական  բազան` հագեցնելով դրանք  նորագույն ախտորոշիչ և բուժական նշանակության սարքավորումներով*
	


* - ՀՀ 2017-2019թ.թ. պետական միջնաժամկետ ծախսերի ծրագրով «Առողջապահություն» բաժնի «Բժշկական սարքեր և սարքավորումներ» ծրագրով ՀՀ առողջապահության նախարարության մասով հատկացումներ նախատեսված չեն:

